
Shri Devi Mangala Ashtakam

શ્રીદેવી મઙ્ગલાષ્ટકમ્

જગન્માત્રે લસત્ફાલલોચનાયૈ સમધ્યમે ।
આદિશક્ત્યૈ શિવાયૈ ચ રાજેશ્વર્યૈ સુમઙ્ગલમ્ ॥ ૧॥
મહિષાસુરસંહર્ત્યે માયાયૈ માધવાનુજે ।
માહેશ્વર્યૈહ્યુમાયૈચ દુર્ગાયૈ તે સુમઙ્ગલમ્ ॥ ૨॥
સૌવર્ણામ્બરધારિણ્યૈ લલિતાયૈ ચ શોભને
કામેશ્વર્યૈ ચણ્ડિકાયૈ બાલાયૈ તે સુમઙ્ગલમ્ ॥ ૩॥
શાકમ્બર્યૈ કોકવદ્યૈ જયિન્યૈ વિશ્વભોગદે ।
સર્વદુઃખક્ષયઙ્કર્યૈ કાલિકાયૈ તે સુમઙ્ગલમ્ ॥ ૪॥
હિમવન્મેનકાપુત્ર્યૈ તપસ્વિન્યૈ શવાર્થિનિ   ।
શઙ્કરાર્ધાઙ્ગવાસિન્યૈ  પાર્વત્યૈ તે સુમઙ્ગલમ્ ॥ ૫॥
વીણાપુસ્તકધારિણ્યૈ જ્ઞાનમુદ્રાઙ્કિતાત્મને ।
મન્દસ્મિતાયૈ વાણ્યૈ ચ વિધિપત્ન્યૈ સુમઙ્ગલમ્ ॥ ૬॥
વિષ્ણુવક્ષનિવાસિન્યૈ જગન્મઙ્ગલકારિણી  ।
સદાચારપ્રિયે તુભ્યં મહાલક્ષ્મી સુમઙ્ગલમ્ ॥ ૭॥
અર્ધન્દુમૌળયૈ શમ્ભુપ્રિયાયૈ પરદેવતે ।
ત્રિપુરાયૈ ચ નન્દિન્યૈ ચ ભવાન્યૈ તે સુમઙ્ગલમ્ ॥ ૮॥
રાજેશ્વરી ચ દુર્ગા ચ બાલા વાણી ચ કાલિકા
પાર્વતી ચ મહાલક્ષ્મી ભવાનીત્યષ્ટકં મહત્॥ ૯॥
સ્મરણેન શુભાં બુદ્ધિં  જયં ભાગ્ય સુતાદિકં
દદાત્મભીષ્ટમિતિ મે નિશ્ચયં પ્રતિભાતિહિ॥ ૧૦॥
ઇતિ શ્રીદેવી મઙ્ગલાષ્ટકં  સમ્પૂર્ણમ્ ।

